
Түйін: 

Мақалада Арқа күйшілік мектебі өкілдерінің аспаптарына сүйеніп, Арқа домбырасының пернелік 

жүйесін айқындайтын жаңа деректер ұсынылды.  

«Қазақстан тәуелсіздіктің үшінші онжылдығына батыл қадам басып, даму 

жолындағы алған бағыты – дұрыс, міндеті – айқын егеменді ел болған кезде ұлттық 

материалдық және рухани мәдениет ескерткіштерін іздестіру, анықтау, табу және 

зерттеудің жаңа бағыттары белгіленді. Сан ғасырлық сипаттарымен, тарихи 

маңызымен сақталған және ауызекі түрде қалыптасқан қазақ мәдениеті жалпы түркі 

руханиятының бір бөлігі» [1, 67 б.].  

Қазақ халқының аспаптық музыкасының көркем жанры Күй өнері – көне 

замандардан бері халықпен бірге келе жатқан қасиетті өнер. Осы орайда күйшілік 

мектептер арасында дара тұрған, орындаушылық мәнерімен ерекшеленетін шертпе күй 

мектептерінің бірі Арқа күйшілік мектебі. Жалпы Арқа шертпесі жайында зерттеу 

жұмыстары көптеп танылады. Дегенмен, осы күнге дейін зерттелмеген тұстары да 

жетерлік. Соның бірі Арқа күйшілік мектебі күйлерінің орындалу ерекшеліктеріне 

байланысты пернелік жүйесі жайында айтылуы осы мақалаға негіз болмақ. 

Қазақтың шертпелі аспаптарының ішіндегі ең көп қолданылатыны және көптеген 

үлгі, нұсқалары бар аспап – домбыра. Домбыралардың шанағы тұтас ойып та, құрап та 

жасалады. Домбыралардың сырт нұсқалары әр түрлі болып келгенімен, жасалу әдіс – 

тәсілдері мен бөлшектері ортақ. Домбыра негізгі бес бөліктен тұрады. Олар: бас, мойын, 

кеуде, шанақ, қақпақ. Осыларға қосымша: құлақ, тиек, кемер ағаш, тұжым ағаш, 

бастырма, ішек, үндік (ойық), пернелер, қалқа, серпер, желкелік, түйме, өрнек, желбезек 

тақтайша деп аталатын қосалқы бөлшектері де бар. Тиектің де бірнеше түрі бар. Олар: бас 

(жоғарғы) тиек, негізгі тиек, түйме тиек, табалдырық (шайтан) тиек. Бұл бөлшектерсіз 

домбыра үн шығармайды, ойнауға келмейді,деп көрсетеді Зәбира Жәкішеваның еңбегінде 

[2, 9 б.] 

Домбыра пернелерінің ешбір халықта кездеспейтін, қазақ дүниетанымы мен 

домбыра болмысына тән тағы бір көне атауларын зерттеуші – ғалым Т. Әсемқұлов 

былайша көрсетеді: «шыңырау перне – (до), жуас перне – (до диез), көсем перне – (ре), 

даңғыл перне – (ми), мұңлы перне – (ми бемоль), жетім перне – (фа), емірелі перне – (фа 

диез), оғыз перне – (соль), үйсіз перне – (соль диез), шағырмақ перне – (ля), Кетбұға перне 

– (си), тылсым перне – (си бемоль)». Бұдан тыс домбырада «оймауыт перне» деген 

болады. Бұл, белгілі бір перненің арасындағы сағаның ағашын саусақтың басы сиятындай 

етіп шұқырлап ою арқылы жасалатын перне. Қашаған пернеден де кіші 

микроинтонацияны , шамамен сегізден – бір немесе индиялық ситарадағыдай он екіден 

бір тонды беретін перне [3, 21 б.]. Бұл перне Тәттімбеттің «Қосбасарларында» және 

«Көкейкесті» күйін орындауда кездеседі.  

Қазақ аспаптану саласында маңызды еңбек жазған З.С.Жәкішева «Қазақтың дәстүрлі 

музыкалық аспаптары» еңбегінде дәстүрлі домбыралардың түрлері мен құрылымына 

тоқталады. Қазақ дүниетанымы бойынша домбыра бойында қолөнер, орындаушылық, 

күйшілік секілді танымдық құндылықтар жинақталған. Адам көкірегіне нұр құятын, 

жамандықтан сақтайтын күшке ие аспап ретінде оған үкі, қоңырау тағып, төрге іліп 

қастерлейді. Басқа аспаптарға қарағанда домбыра бақсы ойыны, дуаналық, балгерлік, 

емшілік секілді діни – ғұрыптық салттарда қолданылмайды. Қазақ даласының әр өңірінен 

«үшем», «бүктемелі», «үш ішекті», «қуыс мойын», «екі жақты», «»желбезекті», «қос 

мойын», «кең шанақты», «қауақ», «тұмар» деп аталатын үлгі нұсқалары жайында 

мағлұматтар алынды. 

Шағын үлгідегі балаларға арналып жасалған екі ішекті түрі – шіңкілдек деп 

аталады. Шіңкілдектің үні басқа аспаптар дыбысымен қосылғанда ашық естіліп, 

ерекшеленіп тұрады. 

Сонымен бірге Ахмет Жұбановтың «Ән күй сапары» еңбегінде домбыра тобында әлі 

де болса сирек қолданылатын нұсқасы үш ішекті домбыра екенін атап өткен. Аспап ішек 

саны, бұрауы және үш ішекте орындалатын күй шығармаларымен ерекшеленеді. Ұлы 

Абайдың кезінде өз ән – күйлерін сүйемелдеген үш ішекті тарихи домбырасы сақталғаны 

мәлім. 

XX ғасырда қазақтың аспаптық музыкасында ірі инновациялық оқиға орын алды. 

Академик Ахмет Жұбановтың бастауымен алғаш 1934 жылы ұлт аспаптар оркестрі 

құрылды. Осыған байланысты домбыраның да түрлі стандарты нұсқалары жасалды. 

«Мәселен, кәсіпқой шеберлердің қолынан шыққан шанағы ұлғайтылған тенор домбыра 

бұрынғы халық музыканттары ұстап-тұтқан аспаптарға қарағанда анағұрлым шыққыш 

болды. Пернелердің аралығын жарты тон етіп байлаудың нәтижесінде диатоникалық 

дыбыс қатары хроматикалық болып өзгерді. Рас, бұл өзгеріс «Сарыарқа перне» деп 

аталатын пернені мүлдем жойып жіберді. Бұын «си» және «си бемоль» ноталарының 

ортасында тұратын бұл перне «ля» мен «до» аралығында «бейтарап терция» қызметін 

атқаратын. Сондай-ақ, қазақы тенор домбыраларда «си» мен жоғарғы регистрдегі «до» 

пернесінің арасында акустикалық жарты тоннан гөрі молырақ интервал болатын. Осы 

ежелгі дыбыс жүйесін «темперациялау» арқылы оркестр қазақтың халық аспабының 

шеңберінен шығып, жаңа мүмкіндіктерге ие болды».  

«Абай ауылында малдың ішегімен қатар, қос ішегі сымнан тағылған домбыралар да 

тартылыпты. Жергілікті жұрттың айтуынша, ондай домбыраның дыбысы «қыздарша 

сыңсып» шықса керек» [4, 103,114 б.]. 

Жұбановтың дерегіне сай Абай ауылының үш ішекті домбыралары XIX ғасырда 

татарлар қауымынан енуі мүмкіндігін жасырмайды: «Абай аулында солдаттықтан қашқан 

татарлардың сол арада қалып, қоныстанып, үйленіп сіңіп кеткендері аз болмаған. Олар да 

өздерінің «тальянкалары», скипкалары, мандолиналары арқылы татар, орыс халық әндерін 

орындаған. Абай ауылында домбыраға үш сым шек тағылып тартылу дәстүрі осылардан – 

мандолина үлгісінен болу керек» [5, 113 б.]. 

Ықылас атындағы орталық аспаптар мұражайынан алынған деректер бойынша: 

Байжігіт күйшінің (XVIII-XIX ғ.ғ. арасында өмір сүрген) – домбырасы. Домбыраның 

сызба үлгісі этнограф О.Хаймолдиннен алынды. Аспапты сипаттмасы бойынша қалпына 
келтіріп жасаған белгілі қобызшы, шебер Сматай Үмбетбаев. Аспаптың жалпы ұзындығы 

1 м 10 см., бірінші нұсқасы. 1983-84 ж.ж. алынды [7, 143 б.]. 

Байжігіт домбырасының қалпына келтірген 2-ші нұсқасы. Аспап 3 ішекті, перне 

саны 19. Шебері С.Үмбетбаев. 1985ж. алынды. 

Байжігіт домбырасының қалпына келтірілген 3-ші нұсқасы. 3 ішекті. Шебері С. 

Үмбетбаев. XVIII-XIX ғасырлар аралығында өмір сүрген күйші – домбырашы Байжігіттің 

ел арасындағы «Дәлдірең торы», «Салкүрең», «Байғыз зары», «Келіншек», «Жетім торы», 

«Мың гүл» т.б. күйлері сақталған. Мұра 1985 ж. алынды [6]. 

Абай Құнанбайұлының (1845-1904) – үш ішекті тарихи домбырасы. Жалпы 

ұзындығы 92 см., шанақ ұзындығы 17 см., шанақ ені 7см., түпнұсқа. XIX ғасырдың 

ортасында жасалған. Мұра Семей қаласындағы Абайдың әдеби – мемориалдық мұражайы 

қорынан тарихшы – этнограф, Мәдениет министрінің орынбасары Өзбекәлі Жәнібектің 

сілтемесімен 1981ж. Мұражай қорынан алынды. Үндік саны10., бет тақтайы 24 ағаш 

шегемен орнатылған [8, 143 б.]. Пернелік жүйесі бойынша «қашаған» перне «си» мен «до» 

аралығында кездеседі.  

Әбікен Хасеновтың (1867-1958) – домбырасы. Заты: ағаш, ішек, желім, бояу. 

Ұзындығы 83 см., шанақ ені 17 см., шанақ биіктігі 6 см., мойын ұзындығы 49 см., перне 

саны 12. Мұраны белгілі шебер Қ.Қасымұлы 1950 жылдар шамасында жасап, күйшіге 

сыйға берген. Түпнұсқа аспапты Әбікеннің жұбайы Шәкен Хсаенова тапсырды. Сілтеме 

жасап алғызған Ө. Жәнібек. мұражайға 1980 ж. алынды. 

Мағауия Хамзиннің (1928 ж.т.) – домбырасы. Ұзындығы 96 см., шанағы 26 см., 

биіктігі 11см., 1970 – ші жылдарда күйшінің өзі дамытып жасаған үлгісі. Бет тақтайының 

үстіне қосымша тақтай «желбезектер» салынған. Мұраны күйшінің өзі тапсырды. 1983 

ж.алынды. 

Мағауия Хамзиннің домбырасының 2-ші көшірме нұсқасы. Шебеі С.Кенжеғараев., 

1984 ж. алынды [8, 143 б.]. 

Арқа домбырасы мойыны жуан, қысқа болып келеді. Шанағы бұрышты, қозықұйрық 

немесе қалақтау пішінде болып, перне саны жеті, сегіз, тоғыз болып келеді.  

Арқада ән домбырамен қатар шертпе күй домбыраларының болғандығы аян. 

Олардың құрылымы туралы азды көпті мәліметтер бар. Осы домбыраның түрін 

зерттеушілер оның құрылымын ән және дауыс ерекшелігімен байланыстыра зерттейді: 

«Арқа күйлерінің құрылымы кәсіби әннің әуені негізінде қалыптасқан аспаптық құрылым. 

Яғни, домбыраның белгілі пернелерінде қалыптасып сабақтасқан күй тараулары ырғақ 

өлшемі оралымды, күйдегі аралық қашықтығы алшақ, тараулары әр қайталауында суырып 

–салма өзгеріске түседі.  

Күйшілік, орындаушылық үлгісі – бірыңғай шертпе дәстүрі жалғыз ішекті мәнерлей 

тартып, үстіңгі ішекті кезекпен алмастыра орындау тәсілі жағынан негізгі арқауы – 

«Арқаның» интонациялық ырғақ ерекшеліктерімен сабақтасады. Яғни, әннің әуені емес, 

аспаптық бастаудың негізінде» шығарылады. 

Осы орайда біздер XVIII-XIX ғасырларда дәулескер әнші күйшілердің 

шығармашылығында қолданылған домбыралардың пернелік жүйесіне тоқталуды жөн 

көрдік. Себебі, перне жалпы аспаптың құрылымы. Күйдің ладтық және құрылымдық 

негізіне әсер беруші маңызды факторлардың бірі. Пернелік жүйе мәселесін алғаш 

көтерген А.Жұбановтың алға тартқан бейтарап перне мәселесін бүгінгі таңда А.Тоқтаған, 

Т.Әсемқұлов және Б.Мүптекеев дамытты. Әйтсе де, Арқа домбырасының пернелік жүйесі 

осы кезге дейін арнайы зерттеу нысанасы болмады. Мақаламыздың негізгі мақсаты да 

мұражайларда сақтаулы Байжігіт, Абай, Ә.Қашаубаев, Ж.Елебеков, М.Хамзин, 

Д.Садуақасов домбыраларының пернелік жүйесін қарастырып талдау мақаланың басты 

мақсаты болмақ. 

Байжігіт домбырасының пернелік жүйесі: 

 
 

 

 

 
ля  си♭ си  до ре ми♭ ми  фа фа♯  соль ля си  

                 
                              ляь                      си                                                   ми                            фа#  

 

 

Негізгі пернелер 

Қашаған 
пернелер 

Оймауыт пернелер   

пернеперне 

Абай Құнанбаев домбырасының пернелік жүйесі: 

 

 

 

 

 

 

 

 

 

 

Әміре Қашаубаев домбырасының пернелік жүйесі: 

 

 

ля си♭ си до ре ми♭ ми фа фа♯  соль ля си   

                 
ля
♭  си

     ми
   фа#

       
  

  

 

Жүсіпбек Елебеков домбырасының пернелік жүйесі: 

 

 
 

 

Әбікен Хасенов домбырасының пернелік жүйесі: 

 

 
  

ля си  до ре ми фо соль ля си 

          

 си♭
         

Негізгі пернелер 

Қашаған перне 

Негізгі пернелер 

Қашаған 

перне 

Қашаған пернелер 

 

Оймауыт 

перне 

Оймауыт пернелер   

 
Қашаған пернелер 

Мағауия Хамзин  домбырасының пернелік жүйесі: 

 

Дәулетбек Садуақасов домбырасының пернелік жүйесі: 

 

 

 

Қорытынды 

Арқаның ән мен күй домбыраларының пернелік жүйесі бойынша ладтық дыбыс 

қатары, пернелерінің саны орта есеппен: 9-19 пернелер аралығында болған. XVIII-XX ғ. 

дейінгі аралықта қамтылды. Домбыраның құрылымы, перне саны әр түрлі болуы ойнау 

репертуарына әсер етеді. Соған байланысты пернелік жүйе жалпы алғанда алуан түрлі 

болған. Арқаның ән домбырасы мен күй домбырасының пернелік жүйесі жағынан 

айтарлықтай айырмашылық кесдеспейді. Домбыралар әр орындаушыға ғана арналып 

жасалғандықтан жүйелілігі әр түрлі, дегенмен, Арқа домбырасының пернелік жүйесі ән 

мен күйге ортақ. Байжігіт домбырасының пернелік саны – 12, Абай домбырасының 

пернелік саны – 9. Қашаған перне «си» мен «до» аралығында орналасқан. Әміре 

Қашаубаевтың домбырасы – 12 пернелі. «ля
ь
» мен «ля», «си» және «до», «ми» мен «фа» 

аралығында қашаған пернелер, сонымен қатар, «соль», «ля», «си» оймауыт пернелері 

салынған. Жүсіпбек Елебеков домбырасың перне саны – 12. «си» мен «до» аралығында 

қашаған перне орналасқан. Әбікен Хасенов домбырасы – 12 пернелі. «ля
ь
»- «ля», «си»-

«до» қашаған пернелер, «фа»-«фа
#
» аралығында оймауыт перне орналасқан. Арқа 

мектебінде заман ағымына сай өзгеріске ұшыраған Мағауия Хамзиннің домбырасы – 19 

пернелі. Хроматикалық жүйедегі домбыраға санымен қатар желбезек тағылып, қосымша 

пернелер орнатылған. Бұл пернелер шертпе күй дәстүрінің диапазондық ерекшелігін 

дамытудағы өзгеше құбылыс. Екі ғасырды жалғап тұрған аспап екі заман ағымына сай 

өзгерісте болды. Себебі, оркестрде орындаудың бір қыры осында жатыр деп айтуға 
болады. XX ғасырдағы орындаушылардың бірі Дәулетбек Садуақасовтың домбырасы – 19 

пернелі. Дегенменде, домбырасы Арқа пернелік жүйеге сай болып келеді. оған дәлел 

жарты тон арасындағы байланған қашаған пернелер осыған себеп. Олар: «си» және «до», 

«ми» мен «фа» арасындағы пернелер. Әрине бұның бәрі мұражайдан алынған деректерге 

сүйеніп үстіртін жасалған тұжырымдар. Бұл бастама әлі де өзінің жалғасын тауып, 

тереңдеп зерттеуді қажет етеді. Ол іс болашақтың қолында.  

Асель АЛИНА 

ЛАДОВАЯ СИСТЕМА ПЕРЕВЯЗОК АРКИНСКОЙ ДОМБРЫ 

 

Аннотация 

В статье представлены новые факты о домбровой системе ладков перевязок на основе 

инструментов исполнителей Аркинской школы.  

 

Ключевые слова: культура, кюйши (исполнитель), домбровая система ладков перевязок, факт. 

 

 

 

Assel ALINA 

MODES' SYSTEM OF THE ARKA'S DOMBRA'S FRETTS 

 

Abstract 

In this article the new facts about the dombra modes' system of fretts based on the structure of 

musical instruments of Arka school performers are presented. 

 

Keywords: culture, kyuyshi (performer), dombra system of fretts, fact. 

